
Regulamento do Traballo Fin de Grao en Dereito
(Modificado pola Comision de Docencia o dia 3 de maio do 2013 e
o0 dia 13 de setembro de 2019)

Exposicién de motivos

O Real decreto 1393/2007, de 29 de outubro, polo que se establece a ordenaciéon das
ensinanzas universitarias oficiais!, establece no artigo 12.3, situado no capitulo 3, que se
dedica as ensinanzas oficiais de grao, que «estas ensinanzas concluirdn coa elaboracion e
defensa dun traballo de fin de grao».

No artigo 12.7 engadese que «o traballo de fin de grao tera entre 6 e 30 créditos, debera
realizarse na fase final do plan de estudos e estar orientado & avaliacion de competencias
asociadas ao titulo», sen se recoller ningunha outra disposicion sobre o proceso de elaboracion
e avaliacién que, en consecuencia e no exercicio da sta autonomia, debera ser regulado por
cada universidade.

Para estes efectos, as Directrices para a elaboracion de propostas de titulos de grao na UDC?
especifican o seguinte sobre a fase final dos estudos na linea 9 do artigo 3.2, que trata a
organizacién das ensinanzas de grao:

«Traballo de fin de grao: os plans de estudos de grao deberan incluir entre 6 e 30 créditos
destinados a realizar un traballo de fin de grao na fase final do plan de estudos, unha vez
superados, cando menos, un total de 180 créditos, incluidos todos os da primeira metade. En
cada plan de estudos, coa supervision académica do centro correspondente, establecerase a
forma de realizacion, a titorizacion e os procedementos de avaliacion do dito traballo, que
debera orientarse & avaliaciébn das competencias asociadas ao titulo.»

A memoria verificada do grao en Dereito pola Universidade da Corufia sinala no seu apartado
5.1. relativo & planificacion das ensinanzas: “En el trabajo el alumno deber& elaborar un informe
o resolver un caso practico de forma individualizada, procediendo a su defensa ante un
tribunal, en el que se valorara su nivel de expresion oral y escrita, asi como su contenido. El
alumno seleccionara el tema del trabajo, que serd interdisciplinar, entre la oferta realizada cada
afio por el Centro”.

O Real Decreto 1791/2010, de 30 de decembro, polo que se aproba o Estatuto do Estudante
Universitario®, establece no artigo 27: «Os proxectos de fin de carreira, traballos de fin de grao
e mestrado, asi como as teses de doutoramento, rexeranse pola sta normativa especifica».
Asi mesmo, nos epigrafes g) e h) do artigo 8 sinalanse os dereitos especificos dos estudantes
de grao en relacion co traballo de fin de grao; e no artigo 30 o dereito a revision das
cualificacions.

Neste contexto, e coa finalidade de unificar os criterios e procedementos para garantir unha
actuacion homoxénea a hora de planificar e avaliar os traballos de fin de grao (en diante TFG)
deste centro, resulta conveniente establecer as seguintes normas de caracter xeral. Isto, sen
prexuizo das posibles particularidades de cada titulo do centro, que necesariamente deberan
ser atendidas e convenientemente reguladas e publicadas como anexos a este regulamento.

! Real decreto 1393/2007, de 29 de outubro, polo que se establece a ordenacién das ensinanzas universitarias oficiais (BOE n.°
260, de 30 de outubro de 2007). Modificado polo Real decreto 861/2010, de 2 de xullo (BOE n.° 161, de 3 de xullo de 2010).

2 Directrices para a elaboracion de titulos de grao na UDC, aprobadas polo Consello de Goberno na sta sesién de 3 de abril de
2008.

3 Real Decreto 1791/2010, de 30 de decembro, polo que se aproba o Estatuto do estudante universitario (BOE n.° 318, de 31 de
decembro de 2010).

1. Obxecto e ambito de aplicacién

1.1. Este regulamento contén as directrices relativas & definicion, realizacion, defensa,
cualificacién e tramitacién administrativa do traballo de fin de grao marcado no plan de estudos
do Grao en Dereito, que se imparte neste centro, de acordo coas Directrices para a elaboracién
de regulamentos relativos ao traballo de fin de grao nos graos da UDC, aprobadas polo
Consello de Goberno o 22 de xullo de 2011. Sera publicado na web do centro.

1.2. O contido deste regulamento complétase co resto de regulamentacions e procedementos
da UDC que se atoparen en vigor e que se referiren, entre outros aspectos, ao sistema de
avaliacion, ao recofiecemento e a transferencia de créditos, asi como & mobilidade de
estudantes.

1.3. A proposta do Decanato, a Comision de Docencia do centro xestionard todo o proceso
relativo aos TFG e asegurard a aplicacion deste regulamento.

1.4. No caso do Programa de Simultaneidade de Estudos entre o Grao en Dereito e o0 Grao en
Administracién e Direccién de Empresas (ADE), o TFG réxese polos acordos da normativa
especifica que o regula e de forma subsidiaria, no que proceder, por este regulamento.

2. Natureza e caracteristicas do TFG

2.1. O TFG sup6n a realizacion, por parte de cada estudante e de forma individual, dun
informe xuridico concreto ou da resolucion dun caso practico baixo a supervision dun ou mais
directores.

Neste traballo deben integrarse e desenvolverse os contidos formativos recibidos, asi como as
capacidades, competencias e habilidades adquiridas durante o periodo de docencia do grao.

2.2. O TFG deberé estar orientado a se aplicaren as competencias xerais asociadas ao titulo
de graduado en Dereito. En concreto, a capacitar para a busca, xestion, organizacion e
interpretacion de datos relevantes co obxecto de emitir xuizos que inclian unha reflexion
xuridica sobre temas relevantes da titulacion de indole social, cientifica, tecnoldxica ou ética,
e facilitar o desenvolvemento dun pensamento e xuizo critico, léxico e creativo.

2.3. A UDC establece que o TFG pode ser realizado na fase final do plan de estudos da
titulacién, unha vez se tiver constancia fidedigna de que a/o alumna/o non ten pendentes mais
de 78 créditos para completar os seus estudos, incluidos os correspondentes ao TFG, e
sempre que se matricule tamén de todas as materias necesarias para rematar o plan de
estudos do grao, sen prexuizo do establecido na correspondente memoria do titulo verificado.
En todo caso, para a sUa defensa e cualificacion é necesario que a/o alumna/o tefia superado o
resto de créditos que dan acceso 0 titulo de grao.

Neste centro as condiciéns académicas para que o TFG poida ser defendido e avaliado figuran
no Anexo | deste regulamento.

2.4. O TFG non ten a natureza dun traballo investigador. Con todo, a titularidade dos dereitos
de propiedade intelectual, se for o caso, corresponderd a quen o realizar segundo queda
recollido no apartado h) do artigo 8 do RD 1791/2010 do 30 de decembro, polo que se aproba o
Estatuto do estudante universitario salvo que se establecer doutra maneira no documento de
asignacién do TFG que cada estudante debe asinar, nos termos e coas condiciéns previstas na
lexislacion vixente.

2.5. O tema de que for obxecto o TFG, tanto no seu nivel, como na sUa extension, e 0S seus
obxectivos, debera posibilitar que a/o alumna/o o realice no nimero de horas equivalentes aos
créditos ETCS asignados a este traballo no plan de estudos, e coa duraciéon que ali se
establece. No caso do TFG en Dereito o numero de créditos ECTS é de 6.

O centro velara mediante os mecanismos de coordinacion existentes no grao e a Comision
sinalada no artigo 1.3 por que isto se cumpra e, en consecuencia, poidan alcanzarse as taxas
de eficiencia, éxito e gradacion a que fai referencia a memoria do grao.

3. Direccion académica do TFG

3.1. O TFG sera dirixido e titorizado por un membro do profesorado dos Departamentos con
docencia no plan de estudos do titulo de Grao en Dereito. Os Departamentos proporan &
Comisién de Docencia o nhome das/os profesoras/es que realicen as labores de direccion e
titoria en cada curso académico.

Tal profesor/a sera responsable de:

a) exponierlle a/ao estudante cuxa titoria exerza as caracteristicas do TFG, e orientala/o no seu
desenvolvemento;

b) realizar un seguimento da elaboracion do TFG e velar polo cumprimento dos obxectivos
fixados;

) autorizar o deposito e a defensa do TFG.

3.2. O TFG podera ser dirixido por mais dun/dunha profesor/a sempre que a lifia do traballo o
xustifique e as/os profesoras/es pertenzan a diferentes areas de cofiecemento. O profesorado
debera pertencer a UDC, permitindose a co-direccién con persoal alleo a esta Universidade.

4. Oferta de temas dos TFG e asignacion de directoras/es — titoras/es

4.1. Os temas ou lifias do TFG proporanse de xeito razoado polos Departamentos da Facultade
de Dereito ou polo alumnado matriculado no TFG. Neste ultimo caso, as propostas deben
acompafarse dun “suposto de feito” que reflicta os temas ou linas que se pretenden abordar.
As propostas seran remitidas & direccién do centro e aprobadas e publicadas pola Comisién de
Docencia. A publicacion farase no Moodle.

4.2 Correspondelle tamén aos Departamentos da Facultade de Dereito a formulacién da
proposta das/os profesoras/es directoras/es — titoras/es. A proposta sera remitida a direccion
do centro e aprobada e publicada pola Comisién de Docencia. A publicacion farase no taboleiro
de anuncios da Secretaria do centro, no Moodle e na paxina web do centro.

4.3. Asi mesmo os Departamentos da Facultade de Dereito proporan a/aos profesoras/es
titulares e suplentes para formar parte do Tribunal que avaliard, en cada convocatoria, o TFG.
A Comisién de Docencia da Facultade de Dereito aprobara e fara publica a composiciéon do
Tribunal do TFG que actuara en cada convocatoria (mediante a sta publicacién no taboleiro de
anuncios da Secretaria do centro, no Moodle e na paxina web do centro).

4.4. Unha vez finalizados os pasos anteriores, a Comision de Docencia fara a asignacion de
profesoras/es titoras/es as/aos estudantes matriculadas/os na materia do TFG, seguindo a orde
alfabética de asignacion tanto en relacidn cas/os titoras/es como cas/os alumnas/os
matriculadas/os.

4.5. A listaxe contendo a asignacion de profesoras/es titoras/es farase publica tanto no
taboleiro de anuncios da Secretaria do centro, no Moodle e na paxina web do centro. Calquera
modificacion posterior desta listaxe tera que efectuarse de comuin acordo entre a/o alumna/o e
o/a profesor/a afectado/a, e en calquera caso requirira a aprobacién pola Comision de
Docencia, que, de ser o caso, 0 autorizara e publicara.

4.5. O TFG do grao en Dereito esta asignado no plan de estudos ao segundo cuadrimestre do
cuarto curso. Os procedementos establecidos nos epigrafes anteriores deberan estar
rematados antes do 18 de outubro de cada ano para a 12 oportunidade do 1° cuadrimestre e

antes do 28 de febreiro para a 12 oportunidade do 2° cuadrimestre e 22 oportunidade dos dous
cuadrimestres de cada curso académico.

5. Tribunal de avaliacion

5.1. O tribunal de avaliacion do TFG estara constituido da forma que se establece neste artigo
e sera nomeado pola Comision de Docencia, previa proposta dos Departamentos de Dereito
con sede no centro. Cada un dos Departamentos propora en cursos académicos alternos un
membro titular e 0 seu respectivo suplente ou dous titulares e os seus respectivos suplentes no
xeito que se indica no artigo 4.2 deste Regulamento.

5.2. O tribunal de avaliacion, que serd Unico en cada convocatoria, estara formado por tres
profesoras/es e as/os correspondentes suplentes. Todos eles deberan ser membros do
profesorado que imparte o titulo de Grao en Dereito e ter a competencia linguistica precisa
para a valoracién dos TFG. No caso de que cos membros titulares e suplentes designados
inicialmente non se poida dar cumprimento a este Ultimo requisito, solicitarase aos
Departamentos que propofian novos membros nun nimero suficiente para cumprir a esixencia
da competencia linglistica.

O profesorado director—titor dos TFG non podera formar parte do tribunal onde estes se xulgar.

5.3. O tribunal de avaliacién contara cun/cunha profesor/a que o presida e outra/o que exerza
como secretaria/o. Salvo que a Xunta de Facultade tefia establecidos outros supostos,
utilizaranse como criterios a categoria docente e a antigliidade para homear a/o presidenta/e e
al/o secretaria/o, que exerceran como tales en todas as actuacioéns do tribunal.

5.4. Unha vez constituido o tribunal de avaliacion, este, de acordo co centro, establecera a orde
de exposicion dos estudantes no caso de seren varios, asi como o dia, a hora e o lugar de
realizacion das defensas dos TFG.

Ola profesor/a que presida o tribunal de avaliacion realizara a adecuada comunicacion destes
datos a todo o estudantado e o profesorado afectados.

6. Solicitude de defensa, depdsito e defensa dos TFG

6.1. Na oportunidade pertinente a/o estudante presentard unha solicitude de defensa e
avaliacion do TFG no prazo que se fara publico para estes efectos. Coa solicitude entregaranse
na Administracion do centro unha version do traballo realizado (a entrega podera ser en
soporte fisico ou en version dixital segundo o que se determine pola Comisidn de Docencia
cada curso académico).

Rematado o prazo de solicitudes, a Administracion do centro entregara a documentacion que
proceda &/ao secretaria/a do tribunal de avaliacion.

As instrucions relativas ao depésito do TFG e solicitude de defensa TFG figuran como Anexo |l
deste regulamento.

6.2. O alumnado defendera os seus TFG publica e presencialmente. No caso de que a/o
alumna/o solicite de forma motivada e acreditada defender o TFG de forma non-presencial,
cumprira que o faga ante a Comisiéon de Plans de Estudo, delegada do Consello de Goberno,
para que a autorice ou non. Isto sempre de se daren as condiciéns legais, técnicas,
administrativas e econémicas que 0 permitiren.

6.3. A realizacion, presentacion e defensa dos TFG poderan efectuarse en calquera dos
idiomas empregados na imparticion do grao, de acordo co disposto na memoria de verificacién
do titulo.

6.4. Cada estudante dispora dun tempo maximo, do que sera informado polo tribunal, para a
defensa do TFG, en que debera expofier os obxectivos, a metodoloxia, o contido e as

conclusions do seu traballo. Con posterioridade tera que atender as preguntas, as aclaracions,
0s comentarios e as suxestiéns que puideren formularlle os membros do tribunal de avaliacion.

7. Avaliacion e cualificacion

7.1. Unha vez realizada a exposicion da/o estudante, o tribunal deliberara sobre a cualificacion
que lle corresponde. Aplicaranse os criterios de avaliacion da guia docente e o disposto na
memoria de verificacion do titulo. Os criterios faranse publicos antes das defensas dos TFG.
Para a cualificacién final establecerase a media aritmética das cualificaciéns asignadas ao TFG
por cada un dos membros do tribunal.

7.2. A cualificacion outorgarase en funcion da seguinte escala numérica establecida no Real
Decreto 1125/2003%, de 0 a 10, con expresion dun decimal, a que ter4 que engadirselle a
correspondente cualificacion cualitativa:

a) 0-4,9 suspenso

b) 5,0-6,9 aprobado

¢) 7,0-8,9 notable

d) 9,0-10 sobresaliente

7.3. Poderd acceder & mencion de matricula de honra o alumnado que obtiver unha
cualificacién igual ou superior a 9,0 puntos, segundo o criterio do tribunal avaliador.

7.4. A revision elou reclamacion das cualificaciéns finais dos TFG levaranse a cabo de
conformidade co previsto na normativa da UDC.

8. Matricula, calendario académico e actas

8.1. A matricula dos TFG realizarase dentro do prazo xeral de matricula establecido pola UDC,
ou no periodo de ampliacién da matricula se o/a alumno/a relne os requisitos para poder
realizar esta modalidade de matricula, mediante o aboamento dos prezos publicos que
corresponderen de acordo co numero de créditos asignados ao TFG.

8.2. O centro, atendendo a criterios de programacién docente, establecera a realizacién das
defensas dos TFG dentro dos prazos marcados no calendario académico que aprobar o
Consello de Goberno.

8.3. O peche e entrega das actas de avaliacion dos TFG aterase ao previsto no calendario
académico aprobado polo Consello de Goberno da UDC.
9. Consulta e publicacién dos TFG

9.1. A Comision encargada dos TFG seleccionard os traballos que seran publicados no
Repositorio Institucional da UDC (RUC). Para isto, a Administracién do centro pora ao dispor
do Servizo de Biblioteca unha copia en formato electronico de cada uns dos traballos
seleccionados.

9.2. En caso de que o(s)/a(s) autor(es)/a(as) do TFG non autorice(n) o depésito e a publicacion
deste no RUC, por razons de confidencialidade entre outras, debera(n) solicitalo previamente
ante a Comisién de Docencia, que resolvera en cada caso.

Disposicion derradeira
Este Regulamento entrard en vigor para os TFG que se presenten e defendan a partir da 12

4 Real decreto 1125/2003, de 5 de setembro, polo que se establece o sistema europeo de créditos e o sistema de cualificacions
nas titulacions universitarias de caracter oficial e validez en todo o territorio nacional (BOE n.° 224, de 18 de setembro de 2003).

oportunidade do 1° cuadrimestre do curso académico 2019/2020.
ANEXOS
ANEXO I: Condicidns académicas para a matricula no TFG e para a sUa defensa.

1. Para formalizar a matricula do TFG, a/o alumna/o podera ter pendentes como méaximo 78
créditos para completar os estudos, incluidos os correspondentes ao TFG, e debera
matricularse tamén de todas as materias necesarias para rematar o plan de estudos do grao.

3. Para a sua defensa debera ter superados todos os créditos do plano de estudos con
excepcion dos correspondentes ao TFG.

ANEXO II: Depésito do TFG e solicitude de defensa

1. O TFG debera presentarse para o seu depdsito e solicitarse a stla defensa nos prazos legais
gue se sinalen en cada convocatoria.

No caso de esixirse para o depdsito a entrega de copia do TFG en formato papel, esta debera
estar encadernada, numeradas as suas follas e figurando na slUa primeira paxina 0 nome
completo do/a estudante, do/a profesor/a titor/a e o titulo do tema escollido, se for o caso,
constando con claridade que se trata do TFG.

No caso de esixirse a entrega en formato dixital enviarase unha copia en PDF ao correo
electrénico que oportunamente se indicara en cada convocatoria.

2. Polo que se refire aos criterios de redaccion, farase en papel DIN A-4, letra Times New
Roman, 12, en texto, e 10 en notas ao pé da paxina, con espazado interlineal sinxelo. Non se
fixa unha extensién minima, pero si unha maxima de 50 folios (sen que computen 0s Anexos).

Péax. 6 de 6
Codigo Seguro De Verificacion 5xequaoYUAFi amVDUTUi mQ== Estado Data e hora
Asinado Por Secretario/a Facultade de Dereito - Eva Maria Souto Garcia Asinado 16/09/2019 18:46:13
Observaciéns Péaxina 6/6

Url De Verificacién

https://sede. udc. gal / servi ces/ val i dati on/ 5xequaoYUAFi anVDuTUi nQ==



https://sede.udc.gal/services/validation/5xequaoYUAFiamMDuTUimQ==

